
Sonnestrale warm oordags; 

douvog koud, verkluimend, snags; 

van gediertes steeds gered, 

klip vir kussing, grond vir bed. 

Laat ons deelneem in u smart, 

vas, en bid met al ons hart, 

en van vrolikheid wegbly, 

dankbaar om met U te ly. 

As die Satan woedend weer 

ons sou aanrand keer op keer, 

ons versoek in vlees en gees; 

maak dat ons ook sterk mag wees. 

As ons op Gods vrede rus, 

salig vreugde, hemellus; 

eng’le sal by ons verskyn, 

soos by U in die woestyn. 

Heiland, hou ons by u sy; 

gee dat ons getrou mag bly, 

met U wees in heerlikheid 

in die ewig Paasfeestyd. 

